
Colocación e Revisión de caixas 

niño de paxaros e morcegos. 

Os principais motivos polos que se tomou a decisión de apostar 

polo control biolóxico de pragas, mediante a colocación de 

caixas niño son os seguintes: 

_Unha parella de ferreiriños, coas súas crías poden comer máis 

de 50.000 eirugas e máis de 15 millóns de insectos. Un só morcego 

pode consumir máis de 3.000 insectos nunha noite. 

_Conseguimos promover a presenza de especies de aves e morcegos 

que depredarán moitas das especies que poden converterse en 

pragas. Deste xeito cubrimos o déficit de lugares de 

nidificación das especies beneficiosas que conseguirán acadar a 

autorregulación en equilibrio ecolóxico. 

No ano 2.023 realizouse unha colocación de caixas niño nas zonas 

dos incendios acontecidos no ano 2.022, nestes lugares déronse 

as condicións para a colocación de caixas niño: 

_Ausencia ou escaseza de lugares de nidificación ou refuxio: 

plantacións novas ou zonas queimadas, especialmente piñeirais 

sen refuxio de aves insectívoras e morcegos. 

_Existencia de alimento para as especies de aves e morcegos que  

pretendemos promover, serán unha simbiose beneficiosa para a 

redución das pragas forestais. 

Para elixir o tipo de caixa para atraer aves insectívoras, ou 

morcegos, tívose en conta as especies que mellor se adaptaban 

ás condicións destas grandes zonas. A caixa niño de paxaro elixa 

foi a indicada para a nidificación de páridos e outras pequenas 

aves insectívoras. 

COLOCACIÓN DE CAIXAS NIDO.  

As características destes refuxios son: 

As caixas niño de paxaro están deseñadas 

para páridos e pequenas aves 

insectívoras, teñen buratos de entrada 

de Ø 32 mm. para que entren paxaros 

como: Ferreiriños, Carboeiros, 

Gorrións...As caixas contarán con porta 

de inspección e limpeza dianteira con 

un cómodo peche para facilitar a súa  

manipulación. 

Táboas de 20 mm de grosor, sen tratamento. A unión dos elementos 

faise mediante tirafondos. Buratos de drenaxe na base para 

evitar o  asolagamento en caso de choivas racheadas. Colocaranse 

a unha altura entre 4-5 m. e co burato de entrada orientado 

entre N e SE. 

No caso das caixas niño para morcego a 

entrada está disposta por debaixo, e 

está deseñada para que o excrementos 

caian ó chan. As rañuras na parte 

traseira están a 2 cm. de distancia. 

A altura mínima de colocación será de 

4m. Orientación: en zonas frescas, 

preferentemente ao S.  

É fundamental dirixilos cara a zonas 

abertas, onde os morcegos poidan 

acceder voando á entrada, sen necesidade de evitar ramas ou 

follas. En caso de dúbida, pódense facer probas con 2-3 caixas 

colocadas na mesma árbore e á mesma altura pero con diferente 

orientación. 

REVISION DE CAIXAS NIDO PAXAROS COLOCADAS NO ANO 2023. 

 

Neste mes estanse a realizar a revisión e limpeza das caias niño 

de paxaro colocadas o ano pasado. Durante a época de cría débense 

deixar os niños tranquilos, e como moito observar si se ve 

entrada e saída de paxaros. E polo que, nos meses de decembro e 

xaneiro realízanse as inspeccións para reparar as caixas e facer 

limpeza. 

 

                 

      imaxen_1                              imaxen_2 

 

Esta limpeza consiste na retirada de todo o material, que evitará 

a proliferación de parasitos. Na seguinte época de cría volverán 

a meter materiais novos e limpos, en función da especie pode 

formar parte do cortexo nupcial.  

 

Fora da época de cría poden entrar paxaros que as poden usar 

para durmir, protexerse dos depredadores ou da choiva. Neste 

caso parecen excrementos como na imaxen_2 

Durante estas últimas semanas inspeccionáronse as caixas niño 

de paxaro asociadas a: 

_lume de O Courel, no Concello de Pobra de Brollón, co seguinte 

resultado: 

 

ESTADO CAIXAS Nº CAIXAS 

OCUPADAS POR PARIDOS 10 

PRESENZA DE EXCREMENTOS 17 

SEN NIÑO NIN EXCREMENTOS 15 

PRESENZA DE OUTROS ANIMAIS 2 

TOTAL CAIXAS ATOPADAS 44 

ROUBADAS 17 

CORTA DOS PIÑEIROS ONDE ESTABA COLOCADA 1 

TOTAL CAIXAS COLOCADAS ANO 2.023 62 

 

CAIXAS ATOPADAS (44) % 

OCUPADAS POR PARIDOS 23% 

CON PRESENZA DE EXCREMENTOS 39% 

PRESENZA DE RATOS 4% 

SEN OCUPACION  34% 

 

_lume do O Barco, no Concello de O Barco, co seguinte resultado: 

 

ESTADO CAIXAS Nº CAIXAS 

OCUPADAS POR PARIDOS 3 

PRESENZA DE EXCREMENTOS 5 

SEN NIÑO NIN EXCREMENTOS 8 

PRESENZA DE OUTROS ANIMAIS 2 

TOTAL CAIXAS ATOPADAS 18 

ROUBADAS 3 

TOTAL CAIXAS COLOCADAS ANO 2.023 21 

 

 

CAIXAS ATOPADAS (20) % 

OCUPADAS POR PARIDOS 16% 

CON PRESENZA DE EXCREMENTOS 28% 

PRESENZA DE RATOS  11% 

SEN OCUPACION  45% 

 


